
31998R2842

L 354/18 IL-GURNAL UFFICJALI TAL-KOMUNITAJIET EWROPEJ 30.12.1998

IR-REGOLAMENT TAL-KUMMISSJONI (KEE) Nru 2842/98

tat-22 ta' Dicembru 1998

dwar is-smigh tal-partijiet f'certi procedimenti taht l-Artikoli 85 u 86 tat-Trattat tal-KE

(Test b'relevanza ghaż-ŻEE)

Il-KUMMISSJONI TAL-KOMUNITAJIET EWROPEJ,

Wara li kkunsidrat it-Trattat li jistabbilixxi l-Komunità Ewropea,

Wara li kkunsidrat il-Ftehim dwar iż-Żona Ekonomika Ewro-
pea,

Wara li kkunsidrat ir-Regolament tal-Kunsill (KEE) Nru 17 tas-6
ta' Frar 1962, l-Ewwel Regolament li jimplimenta l-Artikoli 85
u 86 tat-Trattat (1), kif emendat l-ahhar bl-Att ta' l-Adeżjoni ta'
l-Awstrija, il-Finlandja u l-Isvezja, u b'mod partikolari l-Artikolu
24 tieghu,

Wara li kkunsidrat ir-Regolament tal-Kunsill (KEE) Nru 1017/68
tad-19 ta' Lulju 1968 li japplika regoli tal-kompetizzjoni ghat-
trasport bil-ferrovija, bit-triq u bil-passaggi fuq l-ilma
interni (2), kif emendat l-ahhar bl-Att ta' l-Adeżjoni ta' l-Aws-
trija, il-Finlandja u l-Isvezja, u b'mod partikolari l-Artikolu 29
tieghu,

Wara li kkunsidrat ir-Regolament tal-Kunsill (KEE) Nru 4056/
86 tat-22 ta' Dicembru 1986 li jistabbilixxi regoli dettaljati
ghall-applikazzjoni ta' l-Artikoli 85 u 86 tat-Trattat ghat-tras-
port marittimu (3), kif emendat l-ahhar bl-Att ta' l-Adeżjoni ta'
l-Awstrija, il-Finlandja u l-Isvezja, u b'mod partikolari l-Artikolu
26 tieghu,

Wara li kkunsidrat ir-Regolament tal-Kunsill (KEE) Nru 3975/87
ta' l-14 ta' Dicembru 1987 li jistabbilixxi l-procedura ghall-
applikazzjoni ta' regoli dwar il-kompetizzjoni ghall-impriżi fis-
settur tat-trasport bl-ajru (4), kif emendat l-ahhar bir-Regola-
ment (KEE) Nru 2410/92 (5), u b'mod partikolari l-Artikolu 19
tieghu,

Wara li kkonsultat lill-Kumitati ta' Konsulenza dwar Prattiki
Restrittivi u Pożizzjonijiet Dominanti,

(1) Billi hafna esperjenza giet akkwistata fl-applikazzjoni
tar-Regolament tal-Kummissjoni Nru 99/63/KEE tal-25
ta' Lulju 1963 dwar s-smigh li hemm provdut ghalih fl-
Artikolu 19(1) u (2) tar-Regolament Nru 17 (6), ir-Rego-

lament tal-Kummissjoni (KEE) Nru 1630/69 tat-8 ta'
Awissu 1969 dwar is-smigh li hemm provdut ghalih fl-
Artikolu 26(1) u (2) tar-Regolament tal-Kunsill (KEE)
Nru 1017/68 tad-19 ta' Lulju 1968 (7), it-Taqsima II tar-
Regolament tal-Kummissjoni (KEE) Nru 4260/88 tas-16
ta' Dicembru 1988 dwar l-ilment u applikazzjonijiet u s-
smigh imsemmija fir-Regolament tal-Kunsill (KEE)
Nru 4056/86 li jipprovdi regoli ddettaljati ghall-appli-
kazzjoni ta' l-Artikoli 85 u 86 tat-Trattat ghat-trasport
marittimu (8), kif emendat l-ahhar permezz ta' l-Att ta'
l-Adeżjoni ta' l-Awstrija, tal-Filandja u ta' l-Isvezja, u
t-Taqsima II tar-Regolament tal-Kummissjoni (KEE) Nru
4261/88 tas-16 ta' Dicembru 1988 dwar l-ilmenti,
l-applikazzjonijiet u s-smigh kif previst fir-Regolament
tal-Kunsill (KEE) Nru 3975/87 li jistabbilixxi l-procedura
ghall-applikazzjoni ta' regoli dwar kompetizzjoni ghal
impriżi fis-settur tat-trasport bl-ajru (9);

(2) Billi dik l-esperjenza uriet il-bżonn illi jitjiebu certi
aspetti ta' procedura ta' dawk ir-Regolamenti; billi huwa
xieraq ghall-fini ta' kjarifika illi jigi adottat Regolament
wiehed dwar il-proceduri ta' seduti varji stabbiliti fir-
Regolament Nru 17, fir-Regolament (KEE) Nru 1017/68,
fir-Regolament (KEE) Nru 4056/86 u fir-Regolament
(KEE) Nru 3975/87; billi, ghalhekk, ir-Regolamenti Nru
99/63/KEE u (KEE) Nru 1630/69 ghandhom ikunu mib-
dula, u t-Taqsimiet II tar-Regolamenti (KEE) Nru 4260/
88 u (KEE) Nru 4261/88 ghandhom ikunu mhassra u
mibdula;

(3) Billi d-dispożizzjonijiet dwar il-procedura tal-Kummiss-
joni taht id-Deciżjoni 94/810/KEFA, KE tat-12 ta' Dicem-
bru 1994 dwar it-termini ta' referenza ta' ufficjali tas-
smigh fi proceduri ta' kompetizzjoni quddiem il-Kum-
missjoni (10) ghandhom ikunu inkwadrati b'tali mod li
jharsu b'mod totali d-dritt ta' smigh u d-dritt ta' difiża;
billi ghal dawn il-finijiet, il-Kummissjoni ghandha tiddis-
tingwi bejn id-drittijiet rispettivi ta' smigh tal-partijiet li
lejhom il-Kummissjoni tkun indirizzat oggezzjonijiet ta'
l-applikanti u ta' min jilmenta u ta' terzi partijiet ohra;

(4) Billi skond il-principju tad-dritt ta' difiża, l-partijiet li lej-
hom il-Kummissjoni tkun indirizzat oggezzjonijiet
ghandhom jinghataw l-opportunità li jissottomettu
l-kummenti taghhom dwar kull oggezzjoni li l-Kummiss-
joni tipproponi li tiehu akkont taghha fid-deciżjonijiet
taghha;

(1) GU 13, tal-21.2.1962, p. 204/62.
(2) GU L 175, tat-23.7.1968, p. 1.
(3) GU L 378, tal-31.12.1986, p. 4.
(4) GU L 374, tal-31.12.1987, p. 1.
(5) GU L 240, ta' l-24.8.1992, p. 18.
(6) GU 127, ta' l-20.8.1963, p. 2268/63.

(7) GU L 209, tal-21.8.1969, p. 11.
(8) GU L 376, tal-31.12.1988, p. 1.
(9) GU L 376, tal-31.12.1988, p. 10.
(10) GU L 330, tal-21.12.1994, p. 67.

(5) Billi l-applikanti u min jilmenta ghandhom jinghataw
l-opportunità li jesprimu l-fehmiet taghhom, jekk il-
Kummissjoni tikkunsidra illi m'hemmx ragunijiet biżżej-
jed sabiex tinghata l-applikazzjoni jew tittiehed azzjoni
fuq l-ilment; billi l-applikant jew min jaghmel l-ilment
ghandu jkun provdut b'kopja ta' kull verżjoni mhux
kunfidenzjali ta' oggezzjonijiet u ghandu jkun permess li
jesprimi l-hsibijiet tieghu bil-miktub meta l-Kummissjoni
tqajjem oggezzjonijiet;

(6) Billi terzi persuni ohra li ghandhom biżżejjed interess
ghandhom ukoll jinghataw opportunità li jesprimu
l-opinjonijiet taghhom meta jaghmlu kull applikazzjoni
bil-miktub biex jaghmlu hekk;

(7) Billi l-partijiet varji intitolati li jissottomettu kummenti
ghandhom jaghmlu hekk bil-miktub, kemm fl-interess
taghhom kif ukoll fl-interess ta' amministrazzjoni tajba,
minghajr pregudizzju ghall-possibilità ta' smigh fejn xie-
raq sabiex jissupplimenta l-procedura bil-miktub;

(8) Billi huwa necessarju illi jigu definiti d-drittijiet ta' per-
suni li ser jinstemghu u fuq liema kundizzjonijiet jistghu
ikunu rrappreżentati jew assistiti;

(9) Billi l-Kummissjoni ghandha tkompli tirrispetta l-interess
legittimu ta' l-impriżi fil-protezzjoni tas-sigrieti tan-
negozju taghhom u kull informazzjoni kunfidenzjali
ohra;

(10) Billi kompatibilità ghandha tigi żgurata bejn il-prattiki
amministrattivi kurrenti tal-Kummissjoni u l-każistika
tal-Qorti tal-Gustizzja u l-Qorti ta' Prim'Istanza tal-
Komunitajiet Ewropej b'mod konformi man-notifika tal-
Kummissjoni dwar regoli interni ta' procedura ghall-
ipprocessar ta' talbiet ghal access ghall-fajl f'każijiet
b'mod konformi ma' l-Artikoli 85 u 86 tat-Trattat,
l-Artikoli 65 u 66 tat-Trattat tal-KEFA u r-Regolament
tal-Kunsill (KEE) Nru 4064/89 (1);

(11) Billi sabiex tiffacilita l-kondotta xierqa tas-smigh huwa
xieraq illi dikjarazzjonijiet maghmula minn kull persuna
waqt smigh jithallew jigu rrekordjati;

(12) Billi fl-interess tac-certezza legali, huwa xieraq li jigi
mwaqqaf limitu ta' żmien ghas-sottomissjonijiet minn
diversi persuni skond dan ir-Regolament billi tigi definita
d-data sa meta s-sottomissjoni ghandha tasal ghand il-
Kummissjoni;

(13) Billi l-Kumitat ta' Kunsulenza opportun taht l-Artikolu
10(3) tar-Regolament Nru 17, l-Artikolu 16(3) tar-Rego-
lament (KEE) Nru 1017/68, l-Artikolu 15(3) tar-Regola-
ment (KEE) Nru 4056/86 jew l-Artikolu 8(3) tar-Regola-

ment (KEE) Nru 3975/87 ghandu jissotometti l-fehma
tieghu fuq bażi ta' deciżjoni preliminari forma ta'
abbozz; billi ghandu ghalhekk ikun ikkonsultat fuq kull
każ wara li l-inkjesta f'dak il-każ tkun mitmuma; billi
din il-konsultazzjoni m'ghandhiex timpedixxi l-Kum-
missjoni milli terga' tiftah inkjesta jekk ikun hemm
bżonn,

ADOTTAT DAN IR-REGOLAMENT:

IL-KAPITOLU I

Skop

L-Artikolu 1

Dan ir-Regolament ghandu japplika ghas-smigh tal-partijiet
taht l-Artikolu 19(1) u (2) tar-Regolament Nru 17, l-Artikolu
26(1) u (2) tar-Regolament (KEE) Nru 1017/68, l-Artikolu
23(1) u (2) tar-Regolament (KEE) Nru 4056/86 u l-Artikolu
16(1) u (2) tar-Regolament (KEE) Nru 3975/87.

IL-KAPITOLU II

Smigh tal-partijiet li lejhom il-Kummissjoni indirizzat
oggezzjonijiet

L-Artikolu 2

1. Il-Kummissjoni ghandha tisma' l-partijiet li lejhom hija
indirizzat oggezzjonijiet qabel ma tikkonsulta l-Kumitat ta'
Konsulenza opportun taht l-Artikolu 10(3) tar-Regolament Nru
17, l-Artikolu 16(3) tar-Regolament (KEE) Nru 1017/68, l-Arti-
kolu 15(3) tar-Regolament (KEE) Nru 4056/86 jew l-Artikolu
8(3) tar-Regolament (KEE) Nru 3975/87.

2. Il-Kummissjoni ghandha fid-deciżjoni taghha tindirizza
biss l-oggezzjonijiet rigward liema partijiet inghataw l-opportu-
nità li jesprimu l-opinjonijiet taghhom.

L-Artikolu 3

1. Il-Kummissjoni ghandha tinforma l-partijiet bil-miktub bl-
oggezzjonjiet mressqa kontrihom. L-oggezzjonijiet ghandhom
ikunu avżati lil kull wiehed minnhom jew lil kull agent mahtur
kif suppost.

2. L-Kummissjoni tista' tinforma lill-partijiet billi taghmel
notifika fil-Gurnal Ufficcjali tal-Komunitajiet Ewropej, jekk mic-cir-
kostanzi tal-każ dan jidher xieraq, b'mod partikolari fejn in-
notifika ghandha tinghata lil kull numru ta' impriżi iżda ma
gie appuntat l-ebda agent kongunt. L-avviż ghandu jirrispetta
l-interessi legittimi ta' l-impriżi fil-harsien tas-sigrieti tan-
negozju taghhom u informazzjoni kunfidenzjali ohra.(1) GU C 23, tat-23.1.1997, p. 3.

3. Kull multa jew penali perjodika tista' tkun imposta fuq
kull parti biss jekk l-oggezzjonijiet gew avżati bil-mod ipprov-
dut fil-paragrafu 1.

4. Il-Kummissjoni ghandha, meta tkun qed taghti avviż ta'
oggezzjonijiet, tistabbilixxi data li fiha l-partijiet jistghu jinfur-
mawha bil-miktub dwar l-opinjonijiet taghhom.

5. Il-Kummissjoni ghandha tistabbilixxi kull data li fiha
l-partijiet jistghu jindikaw kull parti ta' l-oggezzjonjiet li fil-
fehma taghhom fihom sigrieti tan-negozju jew materjal kunfi-
denzjali iehor. Jekk ma jaghmlux hekk sa dik id-data, l-Kum-
missjoni tista' tassumi illi l-oggezzjonijiet ma fihomx
informazzjoni bhal din.

L-Artikolu 4

1. Partijiet li jixtiequ jesprimu l-opinjonijiet taghhom dwar
l-oggezzjonijiet mqajma kontrihom ghandhom jaghmlu dan
bil-miktub sad-data li ghaliha saret referenza fl-Artikolu 3(4).
Il-Kummissjoni m'ghandhiex tkun obbligata li tiehu akkont tal-
kummenti bil-miktub ircevuti wara dik id-data.

2. Il-partijiet jistghu fil-kummenti bil-miktub taghhom
jaghtu l-fatti kollha relevanti ghad-difiża taghhom. Jistghu
jwahhlu kull dokument rilevanti bhala prova tal-fatti mniżżla u
jistghu ukoll jipproponu illi l-Kummissjoni tisma' persuni li jist-
ghu jikkorraboraw dawk il-fatti.

L-Artikolu 5

Il-Kummissjoni ghandha taghti lill-partijiet li kontrihom tqajmu
oggezzjonijiet l-opportunità sabiex jiżviluppaw l-argumenti
taghhom f'kull smigh orali, jekk jitolbu hekk fil-kummenti bil-
miktub taghhom.

IL-KAPITOLU III

Smighta' l-applikanti u ta' min jilmenta

L-Artikolu 6

Meta l-Kummissjoni, wara li tkun irceviet kull applikazzjoni
taht l-Artikolu 3(2) tar-Regolament Nru 17 jew kull ilment
maghmul taht l-Artikolu 10 tar-Regolament (KEE) Nru 1017/
68, l-Artikolu 10 tar-Regolament (KEE) Nru 4056/86 jew l-
Artikolu 3(1) tar-Regolament (KEE) Nru 3975/87, tikkunsidra
illi fuq bażi ta' l-informazzjoni fil-pussess taghha m'hemmx
bażi biżżejjed sabiex tinghata l-applikazzjoni jew tagixxi fuq
l-ilment, ghandha tinforma l-applikant jew lil min ghamel
l-ilment bir-ragunijiet taghha u tistabbilixxi kull data li sa fiha
l-applikant jew min ghamel l-ilment jistghu jgharrfu l-fehmiet
taghhom bil-miktub.

L-Artikolu 7

Meta l-Kummissjoni tqajjem oggezzjonijiet dwar punt li ghalih
hija tkun irceviet xi applikazzjoni ghal ilment kif saret refe-
renza ghalih fl-Artikolu 6, ghandha tipprovdi lill-applikant jew
lil min jaghmel l-ilment b' kopja tal-verżjoni mhux kunfidenz-
jali ta' l-oggezzjonijiet u tistabbilixxi data sa liema l-applikant
jew min qed jaghmel l-ilment jista' jgharraf l-opinjonijiet tieghu
bil-miktub.

L-Artikolu 8

Il-Kummissjoni, tista', fejn jixraq, taghti lill-applikanti u lil min
qieghed jaghmel l-ilmenti l-opportunità ta' espressjoni orali ta'
l-opinjonijiet taghhom, jekk hekk jitolbu fil-kummenti
taghhom bil-miktub.

IL-KAPITOLU IV

Smigh ta' terzi partijiet ohra

L-Artikolu 9

1. Jekk partijiet ohra minbarra dawk li ghalihom saret refe-
renza fil-Kapitoli II u III japplikaw biex jinstemghu u juru inte-
ress bizzejjed, il-Kummissjoni ghandha tinfurmahom bil-mik-
tub bin-natura u s-suggett tal-procedura u ghandha tistabbilixxi
data sa meta jistghu jesprimu l-opinjonijiet taghhom bil-mik-
tub.

2. Il-Kummissjoni tista', fejn xieraq, tistieden partijiet li gha-
lihom saret referenza fil-paragarfu 1 sabiex jiżviluppaw l-argu-
menti taghhom f' udjenza bil-fomm tal-partijiet li kontrihom
tressqu l-oggezzjonijiet, jekk jitolbu hekk fil-kummenti bil-mik-
tub taghhom.

3. Il-Kummissjoni tista taghti lil kull terza parti ohra
l-opportunità li tesprimi l-opinjonijiet taghha bil-fomm.

IL-KAPITOLU V

Dispożizzjonijiet generali

L-Artikolu 10

L-udjenzi ghandhom ikunu kondotti mill-Ufficjal tas-Smigh.

L-Artikolu 11

1. Il-Kummissjoni ghandha tistieden lill-persuni li ser jins-
temghu sabiex jattendu l-udjenza bil-fomm f'data li hija tista'
tappunta.

2. Il-Kummissjoni ghandha tistieden lill-awtoritajiet kompe-
tenti ta' l-Istati Membri sabiex jiehdu sehem fl-udjenza fil-
fomm.

L-Artikolu 12

1. Persuni invitati jattendu ghandhom jew jidhru personal-
ment jew ikunu rrappreżentati minn rappreżentanti legali jew
min rappreżentanti awtorizzati mill-kostituzzjoni taghhom kif
xieraq. Impriżi u assocjazzjonijiet ta' impriżi jistghu jkunu
rrappreżentati minn kull agent awtorizzat kif jixraq mahtur
minn fost il-persunal permanenti taghhom.

2. Persuni li jinstemghu mill-Kummissjoni jistghu jkunu
assistiti mill-konsulenti legali taghhom jew nies ohra kkwalifi-
kati ammessi mill-Ufficjal ta' l-Udjenzi.

3. Is-seduta m'ghandhiex tkun pubblika. Kull perusna
ghandha tinstema' separatament jew fil-preżenza ta' persuni
ohra mistiedna jattendu. F'dan l-ahhar każ, ghandu jittiehed
konsiderazzjoni ghall-interess legittimu ta' l-impriżi fil-harsien
tas-sigrieti tan-negozju taghhom u informazzjoni kunfidenzjali
ohra.

4. Id-dikjarazzjonijiet moghtija minn kull persuna li tins-
tema' ghandhom ikunu rrekordjati fuq tejp. Ir-recording ghandu
jkun disponibbli fuq talba minn dawn il-persuni, permezz ta'
kopja li minnha jkunu mhassra sigrieti tan-negozju u informaz-
zjoni ohra kunfidenzjali.

L-Artikolu 13

1. Informazzjoni, inkluż dokumenti, m'ghandhiex tkun ikko-
munikata jew maghmula accessibbli sa fejn ikun fiha sigrieti
tan-negozju ta' kull parti, inkluż il-partijiet li lejhom il-Kum-
missjoni indirizzat oggezzjonijiet, applikanti u min jaghmel
ilmenti u terzi persuni ohra, jew informazzjoni kunfidenzjali
ohra jew fejn dokumenti interni ta' l-awtoritajiet huma kkon-
cernati. Il-Kummissjoni ghandha taghmel arrangamenti xierqa
sabiex tippermetti l-access ghall-fajl, waqt li tiehu akkont tal-
bżonn li tipprotegi sigrieti tan-negozju, dokumenti interni tal-
Kummissjoni u informazzjoni kunfidenzjali ohra.

2. Kull parti li tgharraf l-opinjonijiet taghha taht dispożizz-
jonijiet ta' dan ir-Regolament ghandha b'mod car tidentifika
kull materja li hija tikkunsidra kunfidenzjali, waqt li taghti
ragunijiet, u tipprovdi kull verżjoni separata mhux kunfidenz-
jali sad-data stabbilita mill-Kummissjoni. Jekk ma taghmilx
hekk sad-data stabbilita, il-Kummissjoni tista' tassumi illi s-sot-
tomissjoni ma fihiex informazzjoni bhal din.

L-Artikolu 14

Waqt li tistabbilixxi d-dati li hemm ipprovdut ghalihom fl-Arti-
koli 3(4), 6, 7 u 9(1), il-Kummissjoni ghandha tiehu akkont
kemm tal-hin li hemm bżonn ghall-preparazzjoni tas-sotto-
missjoni u l-urgenza tal-każ. Iż-żmien permess f'kull każ
ghandu jkun ta' l-inqas gimaghtejn; jista' jigi mtawwal.

IL-KAPITOLU VI

Dispożizzjonijiet finali

L-Artikolu 15

1. Ir-Regolamenti Nru 99/63/KEE u (KEE) Nru 1630/69
huma mhassra.

2. It-Taqsimiet II tar-Regolamenti (KEE) Nru 4260/88 u
(KEE) Nru 4261/88 huma mhassra.

L-Artikolu 16

Dan ir-Regolament ghandu jidhol fis-sehh fl-1 ta' Frar 1999.

Dan ir-Regolament ghandu jorbot fl-intier tieghu u japplika direttament fl-Istati Membri
kollha.

Maghmul fi Brussel, fit-22 ta' Dicembru 1998.

Ghall-Kummissjoni
Karel VAN MIERT

Membru tal-Kummissjoni

